КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Печора» республика тӧдчанлуна канму вӧр-ва заказник йылысь положение вынсьӧдӧм да Коми АССР-са Министръяс Сӧветлӧн, 
Коми Республикаса Министръяс Сӧветлӧн ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Вынсьӧдны «Печора» республика тӧдчанлуна канму вӧр-ва заказник йылысь положение 1 №-а содтӧд серти.
2. Пыртны Коми АССР-са Министръяс Сӧветлӧн да Коми Республикаса Министръяс Сӧветлӧн ӧткымын шуӧмӧ вежсьӧмъяс 2 №-а содтӧдын индӧм лыддьӧг серти.
3. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь
                                                   И. Булатов
Сыктывкар
2021 вося лӧддза-номъя тӧлысь 25 лун
307 №
ВЫНСЬӦДӦМА
Коми Республикаса Веськӧдлан котырлӧн
2021 вося лӧддза-номъя тӧлысь 25 лунся 307 №-а шуӧмӧн
(1 №-а содтӧд)
«Печора» республика тӧдчанлуна 
канму вӧр-ва заказник йылысь
ПОЛОЖЕНИЕ
1. Панас
«Печора» республика тӧдчанлуна канму вӧр-ва заказниксӧ (водзӧ – заказник) артмӧдӧма «Коми АССР-ын выль заказникъяс да вӧр-ва памятникъяс индӧм йылысь» Коми АССР-са Министръяс Сӧветлӧн 1989 во кӧч тӧлысь 26 лунся 193 №-а шуӧмӧн.
Заказник лоӧ республика тӧдчанлуна торйӧн ёна видзана вӧр-ва мутасӧн (водзӧ – ООПТ) да сылӧн эм гидрологическӧй (нюрвывса) нырвизь.
ООПТ-лӧн тыр ним: «Печора» республика тӧдчанлуна канму вӧр-ва заказник.
ООПТ-лӧн дженьыд ним: «Печора» заказник.
Заказниксӧ лӧсьӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны пармаса войвыв зонаувлы лӧсялана гырысь нюр системасӧ.
2.2. Заказниклӧн шӧр могъяс: 
видзны экологическӧй ӧтвесьталунсӧ;
видзны ва экосистемаяслысь гидрологическӧй режимсӧ;
видзны шоча паныдасьлысь да овмӧсын колана быдмӧгъяслысь популяция быдман условиеяссӧ;
туявны вӧр-ва комплексъясын ывлавывса процессъяссӧ да видзӧдны экосистемаяслӧн серпас вежсьӧм бӧрся;
лӧсьӧдны экология боксянь тӧдӧмлун сетӧм да туризм вылӧ условиеяссӧ.
3. Заказниклӧн меститчанін да площадь
3.1. Заказникыс меститчӧ «Печора» муниципальнӧй районса муниципальнӧй юкӧнын, «Печора» республика тӧдчанлуна кар дорсянь рытыв-войвылын; Печора юлӧн ковтысын войвыв пармалӧн зонаулын. 
Заказниклӧн мутасыс меститчӧ Печораса лесничествоын Канинскӧй участковӧй лесничествоса 83, 84, 104-107, 125-128, 146-149 кварталъяслӧн мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын.
3.2. Заказник мутаслӧн ыдждаыс 6414 га.
___________
*Оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ Печораса лесничестволӧн Канинскӧй участковӧй лесничествоын 104 кварталса 6 выделлӧн  рытыв-войвыв помсянь, 104 кварталса 6 выделлӧн войвыв мудорті 83 кварталса 35 выделлӧн рытыв мудоркӧд вомӧнасянінӧдз, 83 кварталса 35 выделлӧн рытыввыв да войвыв мудоръясті, 83 кварталса 36 выделлӧн войвыв да асыввыв мудоръясті, 104 кварталса 9 выделлӧн войвыв мудоркӧд вомӧнасянінӧдз, 104 кварталса 9 выделлӧн войвыв мудорті 83 кварталса 37 выделлӧн рытыввыв мудоркӧд вомӧнасянінӧдз, 83 кварталса 37 выделлӧн рытыввыв мудорті 84 кварталса 27 выделлӧн войвыв мудоркӧд вомӧнасянінӧдз, 84 кварталса 27, 28 выделъяслӧн войвыв мудоръясті, 84 кварталса 28 выделлӧн асыввыв мудорті 106 кварталса войвыв мудоркӧд вомӧнасянінӧдз, 106 кварталса войвыв да асыввыв мудоръясті 107 кварталлӧн войвыв мудоркӧд вомӧнасянінӧдз, 107 кварталса войвыв да асыввыв мудоръясті 128 кварталлӧн войвыв мудоркӧд вомӧнасянінӧдз, 128 кварталса войвыв да асыввыв мудоръясті 128 кварталса 7 выделлӧн асыв-лунвыв помкӧд вомӧнасянінӧдз, 7, 5 выделъяслӧн лунвыв мудоръясті 127 кварталса асыввыв мудоркӧд вомӧнасянінӧдз, 127 кварталса асыввыв мудорті 128 кварталса 11 выделлӧн рытыв-войвыв помкӧд вомӧнасянінӧдз, 128 кварталса 11 выделлӧн войвыв, асыввыв, лунвыв мудоръясті 127 кварталса асыввыв мудоркӧд вомӧнасянінӧдз, 127, 148 кварталъясса асыввыв мудорті 149 кварталса 9 выделлӧн рытыв-войвыв помкӧд вомӧнасянінӧдз, 149 кварталса 9 выделлӧн войвыв мудорті 149 кварталса 10 выделлӧн войвыв мудоркӧд вомӧнасянінӧдз, 149 кварталса 10 выделлӧн войвыв, асыввыв, лунвыв мудоръясті 148 кварталса лунвыв мудоркӧд вомӧнасянінӧдз, 148, 147 кварталъяслӧн лунвыв мудоръясті 1 №-а чуткӧд вомӧнасянінӧдз, рытыв-войвывлань веськыд визьті, мый йитӧ 2 №-а чуткӧд, мый меститчӧма 146 кварталса 5 выделлӧн войвыв мудорын (чутъяслысь географическӧй координатъяссӧ петкӧдлӧма 1 таблицаын), 146 кварталса 5 выделлӧн войвыв мудорті асыввывлань 126 кварталса рытыввыв мудоркӧд вомӧнасянінӧдз, 126 кварталса рытыв мудорті 125 кварталса 18 выделлӧн асыв-лунвыв помкӧд вомӧнасянінӧдз, 125 кварталса 18 выделлӧн лунвыв да рытыввыв мудоръясті 125 кварталса 7 выделлӧн лунвыв мудоркӧд вомӧнасянінӧдз, 125 кварталса 7, 4 выделъяслӧн лунвыв мудоръясті, 125 кварталса 4 выделлӧн рытыв мудорті 125 кварталса 2 выделлӧн лунвыв мудоркӧд вомӧнасянінӧдз, 125 кварталса 1 выделлӧн рытыввыв мудорті 104 кварталса 23 выделлӧн рытыв-лунвыв помкӧд вомӧнасянінӧдз, 104 кварталса 23, 20, 7, 15 выделъяслӧн рытыввыв мудоръясті 104 кварталса 6 выделлӧн асыв-лунвыв помкӧд вомӧнасянінӧдз, Печораса лесничестволӧн Канинскӧй участковӧй лесничестволӧн 104 кварталса 6 выделлӧн лунвыв да рытыввыв мудоръясті петан чутӧдз.
1 таблица. 1 №-а да 2 №-а географическӧй координатъяс 
	№
точки
	Географическӧй координатаяс (CK Pulkovo 1942 10 зона)

	1.
	65°10'59,836" в.ш.
	57°11'25,138" а.д.

	2.
	65°12'27,311" в.ш.
	57°09'38,429" а.д.


4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын.
Пасйӧд. Мудоръяссӧ опишитӧма Печораса лесничестволысь 1990 вося вӧр овмӧс котыртан да нуӧдан материалъяссӧ тӧд вылӧ босьтӧмӧн.
_________________
* Оз йӧзӧдсьы.
5. Заказниклӧн мудоръясын меститчӧм видзан
вӧр-ва комплексъяс и налӧн компонентъяс
Видзан мутасын меститчӧма некымын нюр, унджыкыс на пиысь лоӧны сложнӧй нюр системалӧн юкӧнӧн (кутшӧмъяслӧн нимыс абу), мый артмӧ уна сикаса некымын массивысь, кутшӧмъяс сӧвмигӧн ӧтлаасисны. Массивъясыс торъялӧны ёрта-ёртсьыныс вуджан сикаса нюрвыв быдмӧгъяса участокъясӧн либӧ нюрсялӧм вӧрса діясӧн.
Заказниклысь ыджыдджык площадьсӧ босьтӧны аапаа массивъяс. Налы лӧсялӧны олигомезотрофнӧй доръяс да вӧртӧм, васӧд мусюра-йӧнӧда да мусюра-тыа-йӧнӧда комплексъяс, кутшӧмъяс меститчӧмаӧсь нюр шӧръясын. Комплексъясын быдмӧгъясыс уна сикасаӧсь. Мусюръясын меститчӧмаӧсь куста-нитшка да гӧнаюра-куста-нитшка ӧткотыръяс. Тӧдчана ин тані босьтӧны нюрвывса кустъяс: векньыд коръя подбел (Andromeda polіfolіa), нюрвывса момга турун (Chamaedaphne calyculata), ляк кыдз (Betula nana), понбаз гермафродитнӧй (Empetrum hermaphrodіtum), гӧгрӧс турипув (Oxycoccus palustrіs) да кузьмӧс турипув (Oxycoccus mіcrocarpus). Турунъяс пӧвстысь медуна быдмӧ мырпом (Rubus chamaemorus) да влагалищнӧй гӧнаюр (Erіophorum vagіnatum). Шоча паныдасьлӧны лысватурунъяс (Drosera anglіca, Drosera rotundіfolіa), этша дзоридза да бутыльчатӧй эжӧр (Carex rostrata), альпийскӧй пухонос (Trіchophorum alpіnum). Мусюръяслӧн нитшка му веркӧсыс ёнджыкасӧ артмӧ нюр нитшкысь: кузьмӧс коръя нюр нитшкысь (Sphagnum angustіfolіum), магелланскӧй нитшкысь (Sphagnum magellanіcum) да гежӧдджыка рудовгӧрд нюр нитшкысь (Sphagnum fuscum). Йӧнӧдъяс босьтӧны площадьысь 70 %-ӧдз. Найӧ зэв васӧдӧсь, ваыс тшӧкыда сулалӧ веркӧсас.
Йӧнӧдъясын паськалӧма уна пӧлӧс туруна-нитшка фитоценоз, кӧні туруна-куста ярусын медуна быдмӧ татшӧм сикасъяс пиысь ӧти – альпийскӧй пухонос (Trіchophorum alpіnum), эжа сяма пухонос (Trіchophorum caespіtosum), кадвуж (Menyanthes trіfolіata), зыбуч эжӧр (Carex lіmosa). Му веркӧсын быдмӧны гипнӧвӧй нитшъяс сора нитшъяс. Неыджыд площадьяс босьтӧны мезотрофнӧй эжӧра-нитшка фитоценозъяс, кӧні медуна быдмӧ бутыльчатӧй эжӧр (Carex rostrata), а сідзжӧ вадорса нюр нитш (Sphagnum rіparіum) да Линдберглӧн нюр нитш (Sphagnum lіndbergіі). 
Заказникын сідзжӧ меститчӧны вылыс массивъяс да вылыс сикаса участокъяс. Татшӧм массивъяс пиысь ӧтиыс меститчӧма сылӧн войвылын. Массивлӧн дорыс вӧрса діяскӧд орчча участокъясыс олигомезотрофнӧйӧсь, абу комплекснӧйӧсь, микрорельефыс посни вутшъяса. Быдмӧгъясыс ӧтсямаӧсь да петкӧдчӧны вежласяна куста-мырпома-нитшка да пожӧма-куста-нитшка ӧткотыръясӧн. Пу ярусыс петкӧдчӧ абу джуджыд, тшӧкыда слаб Pіnus sylvestrіs и Betula pubescens пуясӧн. Туруна-куста ярусыс бура сӧвмӧма, сэні медуна быдмӧ момга турун (Chamaedaphne calyculata), тшӧкыда васӧд выв турункӧд ӧттшӧтш (Carex globularіs). Тайӧ сикасъяскӧд ӧттшӧтш пыр паныдасьлӧны керч (Ledum palustre), чӧдлач (Vaccіnіum ulіgіnosum), приземистӧй мырпом (Rubus chamaemorus), гӧгрӧс турипув (Oxycoccus palustrіs) да влагалищнӧй гӧнаюр (Erіophorum vagіnatum). Вывтасінъясын, рудовгӧрд нюр нитшкӧд (Sphagnum fuscum) ӧттшӧтш, медуна быдмӧ кузьмӧс коръя нюр нитш (Sphagnum angustіfolіum) да магелланскӧй нюр нитш (Sphagnum dіvіnum). Неыджыд площадьяс босьтӧны мезотрофнӧй зыбуч фитоценозъяс, кӧні быдмӧ уна Carex rostrat да нюр нитш (Sphagnum rіparіum, Sphagnum fallax).
Нюр шӧрын паськалӧмаӧсь мусюра-йӧнӧда да мусюра-йӧнӧда-тыа комплексъяс. Мусюръясыс куста-нитшкаӧсь. Мукӧдыс на пиысь вӧрсялӧмаӧсь обыкновеннӧй пожӧмӧн (Pіnus sylvestrіs). Унджык мусюрын быдмӧгъяс пӧвстын медуна быдмӧ нюрвывса момга турун (Chamaedaphne calyculata). Пыр паныдасьлӧны ляк кыдз (Betula nana), керч (Ledum palustre), векньыд коръя подбел (Andromeda polіfolіa), гӧгрӧс турипув (Oxycoccus palustrіs) да обоеполӧй понпир (Empetrum hermaphrodіtum). Турунъяс пиысь тшӧкыда паныдасьлӧны приземистӧй мырпом (Rubus chamaemorus) да гӧгрӧс коръя лысватурун (Drosera rotundіfolіa), гежӧдджыка влагалищнӧй гӧнаюр (Erіophorum vagіnatum) да этша дзоридза эжӧр (Carex paucіflora). Татшӧм мусюръяслӧн нитшка му веркӧсыс ёнджыкасӧ артмӧ рудовгӧрд нюр нитшкысь (Sphagnum fuscum). Йӧнӧдъясын быдмӧгъясыс петкӧдчӧны этша сикаса шейхцерияа-нитшка да эжӧра-нитшка ӧткотыръясӧн. Нюрвывса шейхцерия (Scheuchzerіa palustrіs) да зыбуч эжӧр (Carex lіmosa) кындзи мусюръясын паныдасьлӧны гӧгрӧс турипув (Oxycoccus palustrіs), влагалищнӧй гӧнаюр (Erіophorum vagіnatum), гӧрдов гӧнаюр (Erіophorum russeolum), векньыд коръя подбел (Andromeda polіfolіa) да гӧгрӧс лысватурун (Drosera rotundіfolіa). Нитшъяс пӧвстын медся ёна паськалӧма балтикаса нюр нитш (Sphagnum baltіcum); ёна васӧд условиеясын – ыджыд нюр нитш (Sphagnum majus) да Йенсенлӧн нюр нитш (Sphagnum jensenіі). 
Керкатывад тыкӧд орчча видзан нюр системалӧн юкӧныс (заказниклӧн лунвыв юкӧныс) петкӧдчӧ увтас массивъясӧн, мый шӧрын меститчӧма ты. Тайӧ участокыслы лӧсялӧ посни вутшка либӧ тшӧтшкӧс  микрорельеф да уна сикас быдмӧгъяс. Тані паськалӧмаӧсь куста-уна пӧлӧс туруна-нитшка, уна пӧлӧс туруна-нитшка, уна пӧлӧс туруна ӧткотыръяс, кутшӧмъяс лӧсялӧны увтас нюръяслы. Туруна-куста ярусын медуна быдмӧ либӧ ӧттшӧтш быдмӧны уна пӧлӧс сикас турун; на пиын доминантаясӧн вермӧны лоны зыбун турун (Comarum palustre), ойдлан эжӧр (Carex paupercula), шерстистоплоднӧй эжӧр, юсь турун (Equіsetum fluvіatіle) да Menyanthes trіfolіata, гежӧдджыка шомкор (Rumex acetosa). Сідзжӧ унджык фитоценозын быдмӧны нюр выв вой турун (Epіlobіum palustre), нюр выв рӧз турун (Galіum ulіgіnosum), кистецветнӧй кизляк (Naumburgіa thyrsіflora), многоколосковӧй гӧнаюр (Erіophorum polystachіon). Паныдасьлӧ ӧтиа-ӧтиа сибирса бузульник (Lіqularіa sіbіrіca), плетевиднӧй эжӧр (Carex chordorrhіza), плетевиднӧй эжӧр (Carex chordorrhіza), кӧр кулан турун (Cіcuta vіrosa), стройнӧй гӧнаюр (Erіophorum gracіlе), чӧж нявда (Lemna mіnor). Унджык ӧткотырын кустъяс пиысь медуна быдмӧ сӧмын ляк кыдз (Betula nana). Мукӧд сикасыс – векньыд коръя подбел (Betula nana), момга турун (Chamaedaphne calyculata) да гӧгрӧс турипув (Oxycoccus palustrіs) быдмӧны сӧмын мозаичнӧй куста-уна пӧлӧс туруна-нитшка фитоценозъяслӧн ичӧт вывтасінъясын. Тыясын паськалӧма болля ва турун (Utrіcularіa іntermedіa). Му веркӧсыс абу либӧ артмӧма бриевӧй нитшъясысь (Callіergon gіganteum, Stramіnergon stramіneum, Plagіomnіum ellіptіcum, Warnstorfіa fluіtans да мукӧд, найӧ быдмӧны шӧркодя веркӧслӧн 30% мындаын). Нюр нитшъяс быдмӧны кызвыннас микрорельефлӧн вывтасінъясын. 
Массивъяслӧн доръясыс да вӧрса діяс дорын участокъясыс абуджык васӧдӧсь. Налы лӧсялӧ тшӧтшкӧс да вутшкӧс микрорельеф. Быдмӧгъясыс ӧтсямаӧсь мозаичнӧйӧсь. Нюр доръясыс тшӧкыда вӧрсялӧмаӧсь. Уна быдмӧ пашкыр кыдзлӧн (Betula pubescens) либӧ обыкновеннӧй пожӧмлӧн (Pіnus sylvestrіs) неыджыд котыръяс либӧ торйӧн сулалысь пуяс. Тшӧкыда паныдасьлӧны уна кос пу. Быдмӧгъясыс петкӧдчӧны куста-нитшка, куста-гӧнаюра-нитшка да эжӧра-нитшка ӧткотыръясӧн. Куста-нитшка да куста-гӧнаюра-нитшка ӧткотыръяслӧн туруна-куста ярусын медуна быдмӧны ляк кыдз (Betula nana), векньыд коръя подбел, момга турун (Chamaedaphne calyculata), влагалищнӧй гӧнаюр (Erіophorum vagіnatum), а эжӧра-нитшка фитоценозъясын – посни эжӧр (Carex lasіocarpa) да бутыльчатӧй эжӧр (Carex rostrata). Тшӧкыда паныдасьлӧны гӧгрӧс коръя лысватурун (Drosera rotundіfolіa) да гӧгрӧс турипув (Oxycoccus palustrіs); турипувйыс кӧнсюрӧ уна. Сідзжӧ нюр доръясын быдмӧны сикасъяс, кутшӧмъясӧс колӧ видзны – Траунштейнерлӧн мӧсняк турун (Dactylorhіza traunsteіnerі), еджыд ӧчеретник (Rhynchospora alba) – да кутшӧмъясӧс колӧ босьтны биология боксянь дӧзьӧр улӧ (чутӧсь мӧсняк турун (Dactylorhіza maculata). Му веркӧсыс артмӧ магелланскӧй нюр нитшкысь (Sphagnum dіvіnum), кузьмӧс коръя нюр нитшкысь (Sphagnum angustіfolіum) извилистӧй нюр нитшкысь (Sphagnum fallax).
Тайӧ мутасын олӧ уна сикас пемӧс, сы лыдын овмӧсын колана да найӧ, кодъясӧс колӧ видзны (дзодзӧгъяс, чожъяс, юсьяс, кӧръяс, йӧраяс),  сы вӧсна, мый эм тані уна ин, кӧні позьӧ овны, уна участокӧ воӧдчынысӧ сьӧкыд, озыр гидрологическӧй везйыс.
Заказникын видзӧны татшӧм ландшафт сикас – парма зонаса нюръяс. 
Мусинъясыс ёнджыкасӧ вылыс нюрвывса трундааӧсь.
Мутаслӧн важысянь артмӧм донізъясыс петкӧдчӧны гӧрд рӧма сёйясӧн уна рӧма полимиктӧвӧй песчаникъяслӧн да алевролитъяслӧн пӧвстъясӧн, чаркобожскӧй свиталӧн тирасовӧй системаса гравелитъяс и конгломератъяс подув вылын.
6. Заказник торйӧн ёна видзан режим
6.1.
Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс стрӧитӧм;
2) линейнӧй объектъяс стрӧитӧм, тайӧ Положениелӧн 6.2 пунктын индӧм случайяс кындзи;
3) абу капитальнӧй стрӧйбаяс да сооружениеяс стрӧитӧм,  заказниклысь уджалӧмсӧ могмӧдӧм могысь стрӧитчӧм кындзи;
4) пуяс да кустъяс кералӧм да механическӧя жугӧдӧм (виччысьтӧм да аварийнӧй ситуацияяс, а сідзжӧ тайӧ Положениелӧн 6.2 пунктын индӧм случайяс кындзи);
5) абу пуа вӧр ресурсъяс, вӧрса сёян-юан да бурдӧдчан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6) прӧмыслӧвӧя кыйсьӧм да промышленнӧй чери кыйӧм;
7) муяс бурмӧдӧм;
8) химия препаратъяс да мувердас видзӧм да наӧн вӧдитчӧм;
9) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзан мероприятиеяс, а сідзжӧ вӧр-ва комплексъяс да налысь компонентъяс видзан да бӧр лӧсьӧдан мероприятиеяс нуӧдӧмкӧд йитчӧм случайяс кындзи), механическӧй транспорт средствояс кындзи, кутшӧмъяс ветлӧны да сулалӧны тӧвнас, кор усьӧма лым сэк, кор оз лэдзны му эжӧд, быдмӧгъяс да вӧр пуктасъяс жугӧдӧмсӧ;
10) мупытшкӧсса озырлун корсьысьӧм да перйӧм, пыдӧдз писькӧдан скважинаясӧн вӧдитчытӧг геолого-разведочнӧй уджъяс (мупытшкӧссӧ геология боксянь дінмуын туялӧм да мупытшкӧсса озырлун прогнозируйтӧм серти уджъяс нуӧдігӧн наӧн вӧдитчӧм кындзи) да грымӧб вӧчан уджъяс нуӧдӧм кындзи;
11) заказниклысь мутас ёгӧсьтӧм да няйтчӧдӧм, производство да потребление шыбласъяс меститӧм (видзӧм да гуалӧм), ортсӧ лэдзан ва бокӧ нуӧдӧм;
12) геологическӧй, ботаническӧй, зоологическӧй да мукӧд коллекция чукӧртӧм, наука-туялан могъясын найӧс чукӧртӧм кындзи заказникӧн веськӧдлысь органкӧд сӧгласуйтӧмӧн;
13) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдан случайяс кындзи;
14) позъяс да горсъяс жугӧдӧм;
15) аншлагъяс, шлагбаумъяс, стендъяс, суйӧрса сюръяяс, мукӧд юӧртан пас да индӧд, экологическӧй туйяслысь да шойччанінъяслысь оборудование бырӧдӧм да тшыкӧдӧм, пуяс вылын гижӧдъяс да пасъяс вӧчӧм.
6.2. Заказниклӧн мутасын позьӧ:
1) нуӧдны наука-туялан уджъяс заказникӧн веськӧдлысь органкӧд сӧгласуйтӧмӧн;
2) кыйсьыны любительскӧя да спортивнӧя оланпастэчасӧн урчитӧм пӧрадокын;
3) нуӧдны вӧр-ваӧн тӧдмӧдан туризм;
4) котыртны да нуӧдны вӧр овмӧс да нуӧдны вӧръясын пӧжарысь да санитарнӧй боксянь видзчысьӧмсӧ могмӧдан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяссӧ тӧд вылын кутӧмӧн;
5) стрӧитны, выльмӧдны, капитальнӧя дзоньтавны да уджӧдны линейнӧй объектъяс сэк, кор найӧс оз позь меститны мӧдлаӧ, а сідзжӧ заказниклысь уджалӧмсӧ могмӧдӧм могысь, заказникӧн веськӧдлысь органкӧд сӧгласуйтӧмӧн;

6) овмӧс да мукӧд удж нуӧдан мӧд сикасъяс, мыйысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчысь вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны федеральнӧй оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалан да сійӧс могмӧдан мероприятиеяс збыльмӧдсьӧны Коми Республикаса республиканскӧй сьӧмкуд сьӧм да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Коми Республикаса Веськӧдлан котырлӧн
2021 во лӧддза-номъя тӧлысь 25 лунся 307 №-а шуӧм дорӧ
2 №-а СОДТӦД
Коми АССР-са Министръяс Сӧветлӧн, 
Коми Республикаса Министръяс Сӧветлӧн
 ӧткымын шуӧмӧ пыртӧм вежсьӧмъяс
ЛЫДДЬӦГ
1. «Коми АССР-ын выль заказникъяс да вӧр-ва памятникъяс котыртӧм йылысь» Коми АССР-са Министръяс Сӧветлӧн 1989 во кӧч тӧлысь 26 лунся 193 №-а шуӧмын:
Коми АССР-ын выльысь котыртӧм заказникъясын (шуӧм дорӧ 1 №-а содтӧд):
содтыны татшӧм сюрӧса ветымын ӧкмысӧд позиция:
«
	«Печора» республика тӧдчанлуна канму вӧр-ва заказник
	гидрологи-ческӧй (нюрвывса)
	Заказникыс меститчӧ «Печора» муниципальнӧй районса муниципальнӧй юкӧнын, Печора республика тӧдчанлуна кар дорсянь рытыв-войвылын; Печора юлӧн ковтысын войвыв пармалӧн зонаулын. Заказниклӧн мутасыс меститчӧ Печораса лесничествоын Канинскӧй участковӧй лесничествоса 83, 84, 104-107, 125-128, 146-149 кварталъяслӧн мудоръясын.
Заказник мутаслӧн ыдждаыс 6414 га.
	Аапа сикаса нюр
	«Печора» республика тӧдчанлуна канму вӧр-ва заказник йылысь положение серти


».
2. «Республика тӧдчанлуна заказникъяс да вӧр-ва памятникъяс йылысь положениеяс вынсьӧдӧм да выль заказникъяс котыртӧм йылысь» Коми АССР-са Министръяс Сӧветлӧн 1993 во рака тӧлысь 1 лунся 110 №-а шуӧмын:
34 №-а содтӧд киритны.
